
«Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքի 22-րդ հոդվածի 8-րդ մասին, «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին համապատասխան Հայաuտանի Հանրապետության կառավարությունը որոշում է.

      1. Հայաuտանի Հանրապետության կառավարության 2011 թվականի հոկտեմբերի 20-ի «Հայաստանի Հանրապետության պետական կառավարման մարմիններում աշխատանքային ծրագրերի կազմման, էլեկտրոնային փաստաթղթաշրջանառության համակարգ աշխատանքային ծրագրերի մուտքագրման, հաստատման, այդ համակարգով կատարողականների գնահատման և կատարողականների հիման վրա պարգևատրման կարգը հաստատելու մասին» N 1510-Ն որոշման (այսուհետ` Որոշում) մեջ կատարել հետևյալ  փոփոխությունները և լրացումները`   

         1) վերնագրում և 1-ին կետում «կառավարման» բառը փոխարինել «իշ​խա​նու​թ​յան» բառով.

         2) նախաբանում «Քաղաքացիական ծառայողների վարձատրության մասին» Հայաստանի Հանրապետության օրենքի 4-րդ, 6-րդ հոդվածներով և 13-րդ հոդվածի 3.1-ին մասով» բառերը փոխարինել «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքի 22-րդ հոդվածի 8-րդ մասով» բառերով.

         3) լրացնել հետևյալ բովանդակությամբ 1.1-ին կետ.

«1.1. Սահմանել, որ սույն որոշման հավելվածի 1-ին կետում չնշված պետական իշ​խա​նության մարմինների վրա աշխատանքային ծրագրերի կազմման, էլեկտրոնային փաստաթղթաշրջանառության համակարգ աշխատանքային ծրագրերի մուտ​քա​գրման և հաստատման սույն որոշմամբ սահմանված դրույթները տարածվում են այնքանով, որքանով որ չեն հակասում այդ մարմիններում գործող  աշխատանքային ծրագրերի կազմման, էլեկտրոնային փաստաթղթաշրջանառության համակարգ աշ​խատանքային ծրագրերի մուտքագրման և հաստատման կարգերին:»: 

        4) Որոշման հավելվածի`

        ա) վերնագրում «կառավարման» բառը փոխարինել «իշխանության» բառով.

        բ) 2-րդ կետում «մարմինների» բառից հետո լրացնել «և Մարդու իրավունքների պաշտպանի աշխատակազմի» բառերով.

       գ) 41-րդ կետում « յուրաքանչյուր կիսամյակի ավարտից հետո երեք աշխա​տան​քային օրվա ընթացքում» բառերը փոխարինել «յուրաքանչյուր կիսամյակի վերջին օրվան հաջորդող առաջին աշխատանքային օրը» բառերով:

       դ) 54-րդ կետը «ժամանակահատվածները» բառից հետո լրացնել «Փաստացի աշխատած ժամանակահատվածում չեն ներառվում աշխատողի նախաձեռնությամբ վերապատրաստման գործուղվելու ժամանակահատվածները:».
       ե) 56-րդ կետում «Տվյալ աշխատակազմում» բառերից առաջ լրացնել «Տվյալ կի​սամյակում» բառերը, «վերապատրաստման» բառից հետո լրացնել «(բացառությամբ աշխատողի նախաձեռնությամբ վերապատրաստման դեպքերի)».
       զ) 57.1-ին կետում «կառավարման» բառերը փոխարինել «իշխանության» բա​ռով:

2. Uույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:

ՀԻՄՆԱՎՈՐՈՒՄ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 2011 ԹՎԱԿԱՆԻ ՀՈԿՏԵՄԲԵՐԻ 20-Ի N 1510-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ 

ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

1. Անհրաժեշտությունը

«Հայաuտանի Հանրապետության կառավարության 2011 թվականի հոկտեմբերի 20-ի N 1510-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ` նաև Նախագիծ) մշակումը պայմանավորված է 2013թ. դեկտեմբերի 12-ին ՀՀ Ազգային ժողովի կողմից «Պետական պաշտոններ զբաղեցնող անձանց վարձատրության մասին» ՀՕ-157-Ն օրենքի (այսուհետ` նաև Օրենք) ընդունմամբ և նույն օրենքով «Քաղաքացիական ծառայողների վարձատրության մասին» ՀՀ օրենքը ուժը կորցրած ճանաչելու հանգամանքով: «Պետական պաշտոններ զբաղեցնող անձանց վարձատրության մասին» ՀՀ օրենքի 22-րդ հոդվածի 8-րդ մասով սահմանված է, որ պետական ծառայողի կատարողականի հիման վրա պարգևատրման և դրա հաշվարկման կարգը սահմանում է Հայաստանի Հանրապետության կառավարությունը:

2. Ընթացիկ իրավիճակը և տվյալ բնագավառում իրականացվող քաղաքականությունը
     «Պետական պաշտոններ զբաղեցնող անձանց վարձատրության մասին» ՀՀ օրենքի 33-րդ հոդվածի 2-րդ մասի համաձայն մինչև 2015 թվականի հունվարի 1-ը Օրենքի 22-րդ հոդվածի 1-3-րդ մասերով սահմանված դրույթները կգործեն միայն քաղաքացիական, հարկային, մաքսային, դատական ծառայողների, Հայաստանի Հանրապետության ազգային անվտանգության խորհրդի, Հայաստանի Հանրապետության դատախազության, Հայաստանի Հանրապետության Ազգային ժողովի աշխատակազմերում պետական ծառայողների նկատմամբ, իսկ 2015 թվականի հունվարի 1-ից` պետական բոլոր ծառայողների նկատմամբ: Պետք է նկատի ունենալ, որ ՀՀ կառավարության 2011թ. հոկտեմբերի 20-ի N 1510-Ն որոշմամբ կարգավորվում է աշխատանքային ծրագրերի կազմման, էլեկտրոնային փաստաթղթաշրջանառության համակարգ աշխատանքային ծրագրերի մուտքագրման, հաստատման, այդ համակարգով կատարողականների գնահատման և կատարողականների հիման վրա պարգևատրման կարգը, մինչդեռ Օրենքի 22-րդ հոդվածի 8-րդ մասով սահմանված պահանջի իրացումը ընդգրկում է կարգավորման ավելի լայն շրջանակ:
3.Կարգավորման նպատակը և բնույթը
Նախագծով նախատեսվում է կատարողականների հիման վրա պարգևատրման կարգը, այդ թվում` աշխատանքային ծրագրերի կազմման, էլեկտրոնային փաստաթղթաշրջանառության համակարգ աշխատանքային ծրագրերի մուտքագրման, հաստատման գործընթացները կիրառելի դարձնել պետական այն ծառայողների համար, որտեղ գործում է էլեկտրոնային փաստաթղթաշրջանառության համակարգը` բացառությամբ Մարդու իրավունքների պաշտպանի աշխատակազմի: 

Միևնույն ժամանակ, Նախագծով նախատեսվում է հստակեցնել պարգևատրման համար հաշվի առնվող փաստացի աշխատած ամիսներում ներառվող գործուղման ժամանակահատվածները, ինչպես նաև պետական իշխանության մեկ մարմնից պետական իշխանության մեկ այլ մարմին պետական ծառայողի փոխադրման դեպքում պարգևատրման հնարավորությունը:

4. Ակնկալվող արդյունքը
Ապահովել «Պետական պաշտոններ զբաղեցնող անձանց վարձատրության մասին» ՀՀ օրենքի 22-րդ հոդվածի 8-րդ մասով սահմանված պահանջի կատարումը և իրավակիրառական պրակտիկայում վեր հանված խնդիրների օրենսդրական կարգավորումը:

ՏԵՂԵԿԱՆՔ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 2011 ԹՎԱԿԱՆԻ ՀՈԿՏԵՄԲԵՐԻ 20-Ի N 1510-Ն
ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ 

ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաuտանի Հանրապետության կառավարության 2011 թվականի հոկտեմբերի 20-ի N 1510-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունմամբ ՀՀ պետական բյուջեից լրացուցիչ ֆինանսական միջոցներ չեն պահանջվի:
ՏԵՂԵԿԱՆՔ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈԿՏԵՄԲԵՐԻ 20-Ի N 1510-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաuտանի Հանրապետության Կառավարության 2011 թվականի հոկտեմբերի 20-ի N 1510-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չկա:







